
Мавзуга оид адабиётларнинг таҳлили. Атроф-муҳит хавфсизлигини таъминлашнинг муҳим шарти саноат ва 

маиший чиқиндиларни ўз вақтида утилизация қилиш, чиқиндиларни иккиламчи маҳсулотлар сифатида қайта ишлашдир 

[1]. Бугунги кунга келиб шаҳар чиқиндихоналарида маиший чиқиндилардан ташқари оғир ва нодир металлар, 

полиэтилен маҳсулотлари,  экотокцикантлар, заҳарли ва хавфли моддалар учрайди. Уларнинг органик таркибий қисми 

тупроқ микроорганизмлари томонидан ўзлаштирилади ва паразит гельментларнинг личинкаси тухумлари кўпайиб 

атроф-муҳитга тарқалади [2]. Ишлаб чиқаришнинг технологик жараёнларида ҳар йили 637,6 минг тонна зарарли 

моддалар ҳосил бўлиб, шундан 97,2% қисми тупроқ ва атмосфера ҳавосида ушлаб қолинади, тупроққа ташланадиган 

зарарли моддалар миқдори 51,7 минг тоннани ташкил қилади [3]. Ер юзига ҳар куни сайёрамиз аҳолиси томонидан 

минглаб тонна чиқинди чиқариб ташланади. Бу чиқиндилар таркибида нафақат озиқ-овқат маҳсулотлари қолдиқлари, 

шу билан бирга таркибида турли хавфли бирикмалари бўлган моддалар ва симоб, фосфор бирикмалари, турли токсик 

кимёвий моддалар бўлади [4, 5]. Маиший чиқиндилар билан ифлосланган тупроқларнинг биологик, кимёвий, агро-

кимёвий ва биологик фаоллиги анча пасаяди. Тупроқларда озуқа ва сув режими бузилади  [6, 7], микроорганизмларнинг 

фаоллиги 50 % га камаяди [8]. Чиқиндихоналар атроф-муҳитга ўзидан чиқадиган турли ёқимсиз ҳидлар ва суюқ қисми 

билан зарар келтиради [9]. Ферментатив фаоллик тупроқнинг муҳим генетик хусусиятларидан бири ҳисобланиб, тупроқ 

ҳосил бўлишида иштирок этади [16]. Ифлосланган тупроқларда ферментатив фаоллик назорат қилинадиган тупроқларда 

фосфомоноостераза учун 26% дан 36 % гача, β-глюукозидаза учун 16 % дан 25% гача бўлади, ферментлар фаоллигининг 

бузилиши тупроқ таркибидаги азот ва азот ўзлаштирувчи бактериялар фаолияти билан ҳам боғлиқдир [10, 18]. 

Дегидрогеназа ва каталаза каби оксидафруктаза синфига кирувчи ферментлар тупроқ микроорганизмлар фаоллигини 

оширади [11]. Маиший чиқиндилар таъсирида тупроқ гумуси, микроорганизмлар фаолияти ва фосфотаза ферментлар 

фаоллиги камаяди, жумладан, фосфотаза ферменти фаоллиги 62 % гача камайган. Бу органик углерод томонидан 

микробларнинг стимуляция қилиш ва дегидрогеназа (r2 = 0.882) ва каталаза (r2 = 0.654) ферментлар фаоллигининг 

ошиши билан боғлиқ [12]. Ифлосланган тупроқларни тозалашда ва микроорганизмлар фаолиятини яхшилашда каталаза, 

инвертаза ва уреаза ферментларидан фойдаланилади [13]. Уреаза ферменти органик бирикмалар таркибидаги азотни 

ўсимликлар ва микроорганизмлар учун ўзлаштира оладиган шаклга айлантириб беради. Фосфотаза ферменти эса 

тупроқдаги фосфорни тирик организмлар ўзлаштира оладиган шаклга айлантириб беради. Бу фермент фаоллиги кадмий 

(Cd) ва мис (Cu) таъсирида 8-59 % гача камаяди. Тупроқдаги уреаза ферменти фаоллиги кадмий (Cd) таъсирида 11–43%  

ва мис (Cu) таъсирида 7-31 % гача камайгани аниқланган [14, 15]. Тупроқ ферментлари фаоллигининг ўзгариши 

тупроқдаги озуқа элементларга, микроорганизмлар фаолиятига, рН муҳитига, тупроқдаги туз таркибига боғлиқ ҳолда 

ўзгаради [17]. 

Тадқиқот методологияси. Таҳлиллар учун тупроқ намуналарини олиш ва сақлаш Давлатлараро стандарт (ГОСТ: 

17.4.4.02-84) асосида Тошкент вилояти Оҳангарон туманидаги Тошкент шаҳар маиший чиқиндихонаси (1-намуна) ва  

атрофидан 0,05 км (2-намуна), 0,2 км (3-намуна), 0,4 км (4-намуна), 0,6 км (5-намуна), 1,0 км (6-намуна), 1,2 км (7-

намуна), 3 км (8-намуна), 6 км (9-намуна) ва 10 км метр (10-намуна) атрофдан 0-30 см қатламлардан қуйидаги 

координаталардан олинди: 41°05'32.5''N / 69°28'48.8"E, 41°05'31.9''N / 69°28'48.0"E, 41°05'26.7''N / 69°28'45.8"E, 

41°05'20.7''N / 69°28'45.4"E, 41°05'19.0''N / 69°28'31.8"E, 41°05'32,5''N / 69°28'48,8"E, 41°05'32,5''N / 69°28'48,8"E, 

41°08'15.0''N / 69°26'35.0"E, 41°10'13.6''N / 69°24'49.0"E (1-расм). Тажрибалар Д.Г. Звягинцев усули бўйича амалга 

оширилди [1991]. Тошкент вилояти Оҳангарон тумани маиший чиқиндихонаси 64 гектар майдонни эгаллайди. Ҳозирда 

бу жойларда 80 миллион тоннадан ортиқ чиқиндилар жойлаштирилган.  

Таҳлил ва натижалар. Ферментларнинг фаоллиги тупроқларнинг турига, озиқа элементлари миқдорига, 

ҳарорат, намлик, рН ва бошқаларга боғлиқ бўлади. Тупроқлар таркибида турли хил ферментларни учратишимиз мум-

кин. Мисол учун, каталаза, инвертаза, фосфотаза, инвертаза, полифенолоксидаза, пероксидаза ва бошқалар. Ифлос-

ланиш таъсирида ферментлар фаоллиги турлича ўзгаради. 

Ифлосланган тупроқларда каталаза ферменти фаоллиги ўзгаришини қуйидаги жадвалдан кўриш мумкин (1-

расм). 

Натижаларга кўра, 1-намунада каталаза ферменти фаоллиги 1,06 мл O2/г.туп. кўрсаткичга, 2-намунада 2,04 мл 

O2/г.тупроқ кўрсаткичга, 3-намунада 2,12 мл O2/г. тупроқ кўрсаткичга, 4-намунада 2,13 мл O2/г. тупроқ кўрсаткичга, 5-

намунада 2,07 мл O2/г. тупроқ кўрсаткичга, 6-намунада 2,12 мл O2/г. тупроқ кўрсаткичга, 7-намунада 2,04 мл 

O2/г.тупроқни, 8-намунада 2,14 мл O2/г. тупроқ кўрсаткичга, 9-намунада 2,13 мл O2/г.тупроқни ташкил этади. 10- 

намунада ферментлар фаоллиги 1,95 мл O2/г. тупроқни ташкил этган. 

 

  
1-расм. Маиший чиқиндихона атрофида тарқалган тупроқларда каталаза ферменти фаоллигининг ўзгариши (0-

30 см) 

 

1-намунада каталаза ферменти фаоллиги 10-намунага қараганда камайган. Бошқа намуналарнинг барчасида 

каталаза фаоллиги 10-намунага қараганда кўпроқ. Ферментлар фаоллигининг бундай ўзгариши тупроқда кечадиган 

турли микроорганизмлар фаолияти билан боғлиқ.  

 Инвертаза ферменти фаоллиги эса 1-намунада каталаза ферменти фаоллиги 6,1 мг глюкоза/г тупроқни, 2-

намунада 4,36 мг глюкоза/г тупроқни, 3-намунада 7,36  мг глюкоза/г тупроқни, 4-намунада 4,6 мг глюкоза/г тупроқни, 5-

намунада 5,5 мг глюкоза/г тупроқни, 6-намунада 6,3 мг глюкоза/г тупроқни, 7- намунада 9,6 мг глюкоза/г тупроқни, 8-

намунада 8,13 мг глюкоза/г тупроқни, 9- намунада 5,7 мг глюкоза/г тупроқни ташкил этади. 10- намунада ферментлар 

фаоллиги 23,8 мл мг глюкоза/г тупроқни ташкил этади. (2-расм). 

 

 
2-расм. Маиший чиқиндихона атрофида тарқалган тупроқларда инвертаза ферменти фаоллигининг ўзгариши (0-

30 см) 

 

Инвертаза ферменти фаоллиги барча тупроқ намуналарида 10-намунага нисбатан анча паст. Бунга тупроқ 

таркибидаги микроорганизмлар фаолияти ва озуқа элементларининг камайиб кетганлиги сабаб бўлиши мумкин.  

Уреаза ферменти фаоллиги 1-намунада 0,0035 мг NH3/г тупроқни, 2-намунада 0,0035 мг NH3/г тупроқни, 3-

намунада 0,0032 мг NH3/г тупроқни, 4-намунада 0,0033 мг NH3/г тупроқни, 5-намунада 0,0033 мг NH3/г тупроқни, 6-

намунада 0,0032 мг NH3/г тупроқни, 7- намунада 0,0034 мг NH3/г тупроқни, 8-намунада 0,0033 мг NH3/г тупроқни, 9- 

намунада 0,0035 мг NH3/г тупроқни, 10- намунада 0,0030 мг NH3/г тупроқни ташкил этади (3-расм). 

 

 
3-расм. Маиший чиқиндихона атрофида тарқалган тупроқларда уреаза ферменти фаоллигининг ўзгариши (0-30 

см) 

 

Уреаза ферменти фаоллиги тупроқ таркибидаги озуқа элементлари миқдорини белгилайди. Маиший чиқиндилар 

билан ифлосланган тупроқларда уреаза ферменти фаоллиги жуда паст.  

Хулоса ва таклифлар. Каталаза ферменти фаоллиги 1,06-2,14 мл O2/г. тупроқ кўрсаткичигача ўзгарган. 

Инвертаза ферменти фаоллиги 4,36-23,8 мг глюкоза/г тупроқ кўрсаткичгача ўзгарган. Уреаза ферменти фаоллиги 0,0030-

0,0035 мг NH3/г тупроқ кўрсаткичгача ўзгарган. Тупроқлар таркибидаги каталаза, инвертаза ва уреаза ферментлари 

фаоллигининг паст бўлиши ифлосланган тупроқларда микроорганизмлар фаолияти билан боғлиқ. Тупроқ 

микроорганизмлари фаолияти унумдорликнинг муҳим кўрсаткичларидан бири ҳисобланади. Тупроқ ферментлари 

фаоллигининг белгиланган нормадан кам бўлиши тупроқларнинг ифлосланганлигидан далолатдир.  

Тупроқлар ферментлари фаоллигини яхшилаш учун тупроқ микроорганизмлари фаолиятини яхшилаш лозим.  

